嘴角全波    潘艷姿
    咱台灣「三年一小選」、「四年一大選」若到選舉的時陣，電視的鏡頭、路邊的旗仔、信箱的文宣，攏會看著政治人，想卜用『愛台灣』即個議題做文章，佇台仔頂講到嘴角全全波。
    咱毋好干若用耳孔聽，擱愛用目睭斟酌看；彼個講愛台灣的人，是安怎愛？chhoa7人卜去衝總統府，號做愛台灣？加台中法院的玻璃門摃到碎鹽鹽，號做愛台灣？用下流、惡毒的話侮辱國家正副元首，號做愛台灣？擱較橫逆的是：有一個讀真濟中國聖賢冊，竟然膽大包天，公然佇議事殿堂，公開煽動民眾去銃殺總統，真正是世間活到倦也！
    咱若『愛台灣』道愛想出『為台灣加分』的步數，毋是佇台仔頂講：「禮義廉恥、人情義理」，落台『含血霧天、傷天害理』，即類的只是穢褻台灣！
    卜做一個二十一世紀的現代人，不但愛有『國際觀』擱愛有『在地情』，毋是像走江湖的王祿仔，不時道講到嘴角全波，對社會的貢獻較輸一隻牛！
